
Përgjatë vitit 2021 sektori ka realizuar aktivitete në kuadër të rritjes së ndërgjegjësimit të 

komunitetit si dhe rritjes së kapaciteteve të operatorëve të infrastrukturave kritike dhe të 

rëndësishme të informacionit, me qëllim realizimin e detyrave funksionale të Autoritetit.  

 

Aktivitete për Rritjen e Ndërgjegjësimit  
  

1. “Dita Ndërkombëtare e Internetit të Sigurt 2021”   
Në kuadër të “Ditës Ndërkombëtare të Internetit të Sigurt”, Autoriteti Kombëtar për 

Certifikimin Elektronik dhe Sigurinë Kibernetike (AKCESK) organizoi aktivitetin "Politikat 

kombëtare të rritjes së sigurisë së fëmijëvenë Internet". Ky aktivitet u realizua në bashkëpunim 

me International TelecommunicationUnion (ITU), në cilësinë e partnerit strategjik,si një ndër 

aktorët kryesorë që ka qëllim rregullimin dhe standardizimin e hapësirës kibernetike.  

  
 

 

  

2. Prezantimi i "Portalit të Sinjalizimit të AKCESK"  

Autoriteti Kombëtar për Certifikimin Elektronik dhe Sigurinë Kibernetike në vijim të takimeve 

për mbrojtjen e fëmijëve në internet, si një nga objektivat e "Strategjisë Kombëtare për Sigurinë 

Kibernetike", organizoi në datë 27 Maj 2021, takimin konsultativ, me qëllim prezantimin e 

ndërveprimit të aktorëve pjesëmarrës me “Portalin e Sinjalizimit të AKCESK”.  

Gjatë takimit, theksi u vendos në forcimin e koordinimit ndërinstitucional për trajtimin me 

efektivitet të rasteve të raportuara dhe zgjidhjen e problematikave të fëmijëve dhe të rinjve në 

internet, në lidhje me abuzimet seksuale online dhe elementët kontaminues që propagandojnë 

mbi radikalizimin dhe ekstremizmin e dhunshëm online.  

3. “Albanian Cyber Academy” Edicioni 5  

  

Autoriteti Kombëtar për Certifikimin Elektronik dhe Sigurinë Kibernetike në bashkëpunim me 

Ambasadën e SHBA-së në Tiranë, Tirana Bank, Union Bank, Albsig Sh.a., Iute Credit, DCAF, 

Silensec International Telecommunication Unit, Carnegie Mellon University, organizuan në 

datat 21-25 Qershor 2021, edicionin e pestë të Albanian Cyber Academy (ACA5).  

ACA5 synoi rritjen e kapaciteteve dhe thellimin e njohurive në fushën e sigurisë kibernetike për 

studentët e viteve të fundit të degëve TIK dhe operatorëve të infrastrukturave kritike të 

informacionit.  

Edicioni i pestë i Albanian Cyber Academy kishte të ftuar 10 folës ndërkombëtarë dhe 11 

ekspertë kombëtarë: Dan Cimpean, VilmaTomco, Ogerta Koruti, Almerindo Graziano, Volha 

Litvinets, JustinNovak, Stefan Tanase, Andrei Bozeanu, Dorin Nedelcu, Laura Thaqi, Eralda  

Caushaj, Paweł Srokosz, Naim Isufi, Hergis Jica, Lawrence Rogers, Fatjon Kadillari, Rexhion 

Qafa, Saimir Kapllani, Lorin Baxhaku, Ergis Gaxho, Klorenta Pashaj, të cilët ndanë ekspertizën 

e tyre me 300+ pjesëmarrës online dhe më shumë se 70 pjesëmarrës unik në ditë.  

Dita e fundit e akademisë ishte një sukses i vërtetë dhe një provë, që kapacitetet profesionale të 

ekspertëve shqiptarë dhe studentëve të rinj të talentuar po rriten vit pas viti, së bashku me 

Albanian CyberAcademy. Fituesit e "AKCESK 2021 CYBER EXERCISE" ishin oficerët e 

sigurisë nga Union Bank Albania, FED Invest dhe studenti red-teamer Franko Janku.  

4. AKCESK lancon iniciativën e "Pilotimit të Udhëzimeve për Mbrotjen e Fëmijëve 

në Internet (CoP) në Nivel Kombëtar"  
  

Autoriteti Kombëtar për CESK në partneritet me International Telecommunication Union 

lancuan iniciativën e “Pilotimit të Udhëzimeve për Mbrotjen e Fëmijëve në Internet (COP) në 

nivel kombëtar”.   

Ofruesit e Shërbimit të Internetit shprehën gadishmërinë e tyre për të kontribuar në arritjen e 

objektivave të përbashkët me qëllim rritjen e nivelit të sigurisë së fëmijëve dhe të rinjve në 

ekosistemin kibernetik. Gjithashtu, gjatë takimit u prezantua Moduli i Raportimit ne funksion 

te Platformes per bllokimin e aksesit te faqeve me permbajtje te palijgshme, realizimi i te cilit 

u mundesua nga Ambasada e Shteteve të Bashkuara në Tiranë.  

5. Cyber Camp 2021  

  

Autoriteti Kombëtar për Çertifikimin Elektronik dhe Sigurinë Kibernetike në bashkëpunim me 

Këshillin e Europës, Raiffeisen Invest dhe Universiteti Katolik “Zonja e Këshillit të Mirë” 

organizojne ne datat 6-8 Dhjetor aktivitetin inovativ “Cyber Camp Albania” prane Movenpick 

Hotel, Gjiri i Lalzit.  

Qëllimi i Cyber Camp është krijimi i një mjedisi te sigurt per femijet e te rinjte, nepermjet 

bashkepunimit te ngushte institucional, ndergjegjesimit dhe ngritjes se kapaciteteve 

profesionale dhe teknike.  

Në fjalën e hapjes, Ministri i Mbrojtjes Z.Peleshi, Ambasadori i OSBE në Shqipëri Z. Del 

Monaco, përfaqësues të Këshillit të Europës e Ministrisë së Arsimit, theksuan rëndësinë e 

bashkëpunimit për ndërtimin e një shoqërie të mbrojtur dhe të zhvilluar kibernetikisht.   

Rezultatet e pritshme të këtij eventi janë në përputhje të plotë me shtyllat e Strategjisë 

Kombëtare për Sigurinë Kibernetike dhe në linjë me prioritet e Qeverisë Shqiptare.  

Aktivitete për Ngritje Kapacitetesh  
  

1. Aktiviteti "Cyber Health"  
  

Autoriteti Kombëtar për Certifikimin Elektronik dhe Sigurinë Kibernetike organizoi aktivitetin 

5-ditor "Cyber Health" me përfaqësues të sektorit publik dhe privattë shëndetësisë.  

Qëllimi i këtij aktiviteti është rritja e ndërgjegjësimit për ndërtimin e një shoqërie të zhvilluar 

digjitale, të mbrojtur kibernetikisht dhe të pajisur me njohuritë e nevojshme për të maksimizuar 

përfitimet dhe minimizuar rreziqet.  

2. Aktiviteti “Financial Cyber Drill”.  
  

Autoriteti Kombëtar për Certifikimin Elektronik dhe Sigurinë Kibernetike, në përmbushje të 

detyrave funksionale dhe objektivave të "Strategjisë Kombëtare për Sigurinë Kibernetike" , në 

bashkëpunim me Shoqatën Shqiptare të Bankave (AAB) Albanian Association of Banks 

(Shoqata Shqiptare e Bankave), organizuan aktivitetin 2-ditor, ne datat 17- 18 Nëntor 2021, 

"Financial Cyber Drill".  

Qëllimi i aktivitetit ishte ngritja e kapaciteteve të sektorit financiar, si një nga sektorët më 

sensitivë në nivel kombëtar.  

Materiale promovuese  
  

Përgjatë vitit 2021 në zbatim të planit të komunikimit të sektorit u krye realizimi dhe publikimi 

në rrjetet sociale te Autoritetit Kombëtar për Certifikimin Elektronik dhe Sigurinë Kibernetike 

i 4 videove promovuese për ndërgjegjësimin e komunitetit për rritjen e nivelit të sigurisë 

kibernetike.  

Monitoro aksesin e fëmijës tend në internet  

  

Aplikoni CYBER INSURANCE  

Mbroni privatësinë tuaj online  

  

 

Udhëzime për industrinë e mbrojtjes së fëmijëve në internet  

  
 

 


